ÅRSMELDING VETENLØPET 2008

”Suverene Jon Tvedt deltok i Vetenløpet for første gong, og knuste den to år gamle løyperekorden til Odd Bjørn Hjelmeset med 1,11 minutt. Han sprang i mål på tida 27,32”.

Vetenløpet 2008 skulle også bli det einaste for Jon Tvedt. Han døydde søndag 11. januar 2009, berre 42 år gamal. Dei gode minna og dei fine bileta av ein stor idrettsmann har vi likevel med oss vidare, og løyperekorden hans på Vetenløpet vil truleg stå seg i lang tid framover.
Vetenløpet 2008 vart arrangert 12. juli, og med nye løyperekordar både i herre-og dameklassen, og ny deltakarrekord i mosjonsklassen, vart det fjerde Vetenløpet ein stor suksess. Jon Tvedt kom, som alle veit, først i mål på tida 27,32. Odd Bjørn Hjelmeset tok andreplassen med tida 29,51 og eidaren Arve Rindal sprang i mål som nummer tre. Storfavoritt Merete Helgheim slo sin eigen løyperekord frå året før, med ny bestetid i dameklassen på 34,35. Dette var hennar tredje siger på rad, dermed vann ho vandrepokalen til odel og eige.

Totalt var det 466 registrerte personar som deltok på Vetenløpet 2008, 49 i konkurranseklassen og 417 i mosjonsklassen. Vergudane var absulutt på vår side, det var rett nok nokre forbigåande skoddedottar i målområdet, men dei la ingen dempar på den gode stemninga. Vel nede att var det servering av grillmat, kaffi og anna godt på snuplassen ved Grotlesanden, før premieutdeling.

Styret for Vetenløpet 2008: Annbjørg Hauge Nygård (leiar), Mary Moe, Terje Torvanger, Willy Svarstad, Anne Liv Hauge, Anne-Grethe Lindvik, Geir Hauge, Gunnar Skjølberg, Gisle Skjølberg, Kåre Magne Moe.
